
 STATE OF WASHINGTON 
 DEPARTMENT OF SOCIAL AND HEALTH SERVICES 
 DIVISION OF CHILD SUPPORT (DCS) 

Kodzero uye Zvinotarisirwa Kumubereki Asiri Kugara Nevana 
Noncustodial Parent’s Rights and Responsibilities 

Chikamu cheDivision of Child Support (DCS): 

1. Chinoronga uye chinoona kuti zviri muzvibvumirano zvekutsigirwa kwevana uye zvekurapiwa kwavo zvatevedzerwa. 

2. Chinoongorora zvibvumirano zvekutsigirwa kwevana nechinangwa chekuona mungangoda kugadziriswa. 

3. Chinotambira, chinonyora pasi, uye chinoendesa mari dzekutsigirwa kwevana dzinenge dzabhadharwa pachishandiswa 
Washington State Support Registry (WSSR). 

Mubereki Asiri Kugara Nevana 

Ndiwe mubereki asiri kugara nevana. Mubereki asiri kugara nevana zvinoreva bava chaivo vakabereka, kana baba 
vepamutemo vakasarudza kutora uye kuchengeta vana, kana vakasarudzwa nedare, mai chaivo vakabereka, kana mai 
vakasarudzwa nedare kana mai vakasarudza kutora uye kuchengeta vana, avo vanofanira kupa rutsigiro rwemari rwekutsigira 
vana vanoda kutarisirwa. Nyika uye mitemo yehurumende zvinoona kuti izvi zvatevedzerwa. 

Kubhadhara Mari Yekutsigira Vana 

Kakawanda, uchafanira kubhadhara mari yekutsigira vana. Kana DCS yakupa chiziviso chinoda kuti ubhadhare mari  
yekutsigira vana, DCS haisi kuzoona sewabhadhara kana ukatumira mari kumwe kusiri kuWSSR, kudare redzinza kana 
sangano rinoona nezvekutsigirwa kwevana, kana dare reimwe nyika kana sangano rinoona nezvekutsigirwa kwevana. DCS 
haisi kuzoona sewabhadhara kana ukapa mari zvakananga kune rimwe divi uchitsigira mwana wako kunze kwekuti mari 
yakaita zvekubhadharwa nesangano kuti ibatsire mwana, sezvakaita Social Security Administration, Department of Labor and 
Industries, kana Department of Veteran Affairs nechinangwa chekutsigira mwana.   

1. Kurumidza kuudza DCS kana sangano rinotsigira vana reimwe hurumende kana dare kana sangano rinoona 
nezvekutsigirwa kwemwana redzinza rikakumbira kuti ubhadhare mari yekutsigira mwana wako kwavari. 

2. Usatumire mari chero kupi zvako kusiri kukero yeWSSR yakanyorwa pasi apa kunze kwekuti DCS yakuudza ichiita 
zvekukunyorera kuti yapedza nenyaya yako.   

Ita kuti rutsigiro rwese ruratidze kuti rwuri kubhadharwa kuWashington State Support Registry (WSSR). Unogona kubhadhara 
uchishandisa chero imwe yenzira dzinotevera: 

1. Kubatirwa mari yaunotambira. Zvibvumirano zvakawanda zvinotendera DCS kutora mari nenzira yekubata mari 
yaunotambira kana kuti zvinoda kuti mari ibhadharwe nekuWSSR. Kana chibvumirano chako chichitendera DCS kuita izvi, 
DCS ichaedza kutora mari ichishandisa nzira yekubata mari yaunotambira. 

2. Cheki yako, mari yaunotema kuti igare ichibhadharwa, cheki inoitwa nebhengi, kana cheki inoitwa nemushandi webhengi. 
Tumira cheki kana mapepa ekuti mari ibhadharwe ku: 

  WASHINGTON STATE SUPPORT REGISTRY 
  PO BOX 45868 
  OLYMPIA WA  98504-5868 

3. Kutumirwa Kwemari Nepakombiyuta (EFT). EFT inoita kuti mari yerutsigiro itorwe secheki kana kubva pane yakachengetwa 
kubhengi yoshandiswa kubhadhara mwedzi nemwedzi. Kuti uwane mamwe mashoko, fona pa800-468-7422. 

4. Indaneti. Kubhadhara nepaIndaneti zvinoita kuti mari yerutsigiro itorwe secheki kana kubva pane yakachengetwa kubhengi. 
Kuti uwane mamwe mashoko nezvekubhadhara nepaIndaneti, enda pawebhusaiti yeDCS yakanzi 
https://secure.dshs.wa.gov/. 

5. Kadhi reCredit kana reDebit. Kuti uwane mamwe mashoko, enda pawebhusaiti yeDCS yakanzi 
https://www.dshs.wa.gov/esa/division-child-support/creditdebit-card-payments. 

Kana bhengi rako rikadzora imwe yecheki dzako kana kuti rikatadza kufambisa EFT kana mari yaunobhadhara nepaIndaneti 
pamusana pekuti mari yaita shoma, DCS inenge yava kuzogamuchira mari yaunobhadhara iri keshi chete, mari yaunotema kuti 
igare ichibhadharwa, cheki inoitwa nemushandi webhengi, cheki yebhengi, kana kubatirwa yaunotambira. 

Nyora nhamba dzeakaundi IN       pazvese zvaunobhadhara. 

Kana uine zvikonzero zvepamutemo zvekusabhadhara rutsigiro rwevana vako kana kuti kana DCS yakunyorera asi usingafaniri 
kunge wanyorerwa, kurumidza kuzivisa DCS nezveizvi. 

Kana DCS ikakuzivisa kuti yava kumbomira kutora mari yerutsigiro rwako rwevana, uye kuti mari yako ichazotorwa munguva 
inotevera. DCS ichatanga yakuzivisa isati yatora danho iri. 

Zvinotarisirwa Kwauri Nezverutsigiro Rwekurapiwa 
Kana chibvumirano chako chichida kuti uronge inishuwarenzi yeutano yevana vako, DCS ichatora matanho ekuona kuti izvi 
zvaitwa. Kana chibvumirano chako chichida kuti ubhadhare rutsigiro rwezvekurapiwa rwekeshi, DCS ichaona kuti imarii 
yaunofanira kubhadhara uye ichatora mari yacho. 
1. Kurumidza kuzivisa DCS kana pakava nechinochinja pakushanda kweinishuwarenzi yako pavana vane mazita akanyorwa 

muchibvumirano chacho. 
2. Rutsigiro rwezvekurapiwa rwekeshi runosanganisira kukamurwa kwakaenzana kwemari dzisati dzadzorerwa dzakabhadharwa 

pakurapiwa uye chikamu chemari inobhadharwa mwedzi nemwedzi (kubhadhara keshi) kana chibvumirano chako chichida 
kuti udaro kana kuri kuti hapana inishuwarenzi yeutano yakarongwa. 

Kana chibvumirano chenyu chichida kuti mubereki ari kugara nevana aronge nezveinishuwarenzi yeutano yevana kana kuti 
abhadhare mari dzekurapiwa kusina kuitirwa inishuwarenzi, unogona kunyorera uchikumbira kuti paitwe urongwa hwekurayira 
kufukidzwa kwakazara kwerutsigiro rwevana uye: 
1. Kumbira DCS kuti irayire kuti mubereki ari kugara nemwana aite urongwa hweinishuwarenzi yeutano. DCS inogona kurayira 

kuti izvi zviitwe zvichitsamira pakuti nyaya yako yakamira sei. 
2. Kumbira DCS kutora mari yekurapiwa kusina kuitirwa inishuwarenzi kusanganisira mari inonzi ibhadharwe kunyange munhu 

aine inishuwarenzi, mari inobvisirwa munhu pane yaanofanira kubhadhara, uye mari inobhadharwa mwedzi nemwedzi 
sezvinotsanangurwa neWAC 388-14A-1020 kubva kumubereki ari kugara nevana. 

Kana chibvumirano chako chisingadi kuti mubereki ari kugara nemwana aite urongwa hweinishuwarenzi yeutano, abhadhare mari 
yekurapiwa yemwedzi nemwedzi, kana kuti abhadhare mari dzekurapiwa kusina kuitirwa inishuwarenzi sezvinotsanangurwa 
muWAC 388-14A-1020, unogona kunyorera DCS uchikumbira kuti iongorore chibvumirano chako nechinangwa chekuona 
mungangoda kugadziriswa kana kuti unogona kuisa chikumbiro chekuti chibvumirano chacho chigadziriswe. 

Mhando Dzemakwidzirwo Enyaya 
Dare Remusangano. Dare iri (risiri dare redzimhosva) inzira inoshandiswa neDCS kugadzirisa kusawirirana kwakawanda, 
kutsanangura maitirwe ezvinhu, uye kujekesa zvinhu. 
1. Dare racho rinogona kuongorora zvakare zvibvumirano zvekutsigirwa kwevana zvakaitwa nedare kana zviya zvisina kuitwa nedare. 
2. Dare racho rinogona kuita chisarudzo risina kuita zvekuonana newe. Kana uchizoonana naro, unogona kukurukura nyaya 

yako nevakuru veDCS avo vanogona kuchinja zvakanga zvambosarudzwa neDCS. Dare iri rinogona kuchinja zvinenge 
zvaitwa nevashandi veDCS asi harigoni kuchinja zvinhu zvinonzi zviitwe pamutemo. 

Zvinoitwa Nemutongi Panyaya (kunzwiwa kwenyaya).  Kunzwiwa kwenyaya (kusiri dare redzimhosva) inzira zvakare 
yekugadzirisa kusawirirana. Kunzwiwa kwenyaya kwakati sunungukei pane kweDare Remusangano, asi hakusviki pane zvinoitwa 
nedare redzimhosva. 
1. Mutemo wenyika unopa mukana wekuti dzimwe nyaya dzinzwiwe. Kana ukapiwa chiziviso neDCS, chiziviso chacho 

chichakuudza kana uine kodzero yekuti nyaya yako inzwiwe. Mutongi anonzi Administrative Law Judge (ALJ) ndiye achatonga 
nyaya yacho painonzwiwa. veALJ havasi vashandi veDCS. 

2. Pakunzwiwa kwenyaya, ALJ achatarisa zvakare nyaya yako uye mirau yausiri kufara nayo. Kuti umise DCS pakuramba 
ichirayira kuti utevedzere chibvumirano chekutsigira mwana wako, unofanira kukumbira kunzwiwa kwenyaya yako mukati 
memazuva 20 (wabva kutambira chiziviso chacho uye kana wachitambirira muWashington State) kana kuti mumazuva 60 
(wabva kutambira chiziviso chacho uye kana wachitambirira kunze kweWashington State) wabva kutambira chiziviso chacho. 
a. Unogona kukumbira kuti nyaya yako inzwiwe pashure pemazuva 20 kusvika 60 akatarwa. Zvisinei, DCS icharamba 

ichirayira kuti chibvumirano chiripo chitevedzerwe kusvikira paitwa chisarudzo chinobva pakunzwiwa zvakare kwenyaya 
yako. DCS haisi kuzodzosera chero mari yainotora panguva inenge yakamirirwa chisarudzo chekunzwiwa kwenyaya yako. 

b. Kana ukakumbira kuti nyaya yako inzwiwe padarika gore pashure pekuwana chiziviso, uchafanira kuratidza chikonzero 
chakanaka (kupa chikonzero chakanaka chekuti nei uri kupa chikumbiro ichi nguva yafamba). ALJ anogona kuramba 
chikumbiro chako. Zvisinei, unogona kunge uine chikonzero chakanaka chekuti mari dzechibvumirano chekutsigira 
mwana dzauchazobhadhara mangwana dzigadziriswe kunyange zvazvo ungasave nechikonzero chakanaka 
chekunonoka kukumbira kuti nyaya yako inzwiwe. 

3. Uchatumirwa kopi yechisarudzo chaALJ netsamba yepaIndaneti. Chisarudzo chaALJ chichange chiine mashoko 
nezvekodzero dzako dzekukwidza nyaya. 

4. Kana zvakakodzera, DCS ichaudza mativi ese ari maviri echibvumirano chako painotambira chikumbiro chekuti nyaya 
inzwiwe. Mativi acho ari maviri anogona kutaura zvaanofunga pakunzwiwa kwenyaya yacho. 

Kana uine mibvunzo: 
DIVISION OF CHILD SUPPORT 
PO BOX 11520 
TACOMA WA 98411-5520 
Mukati me        nharaunda muri kufonerwa        
Kunze kwe        nharaunda muri kufonerwa        

Urongwa hweTTY/TDD huripo kuitira vane dambudziko rekutaura kana rekunzwa. 
Enda pawebhusaiti yedu inoti: www.dshs.wa.gov/esa/division-child-support 
Hapana anofanira kusarurwa pakuwana basa, pakuwana rubatsiro, kana pachero chine chekuita neurongwa uhwu, pamusana perudzi, 
ruvara, nyika kwaanobva, chitendero, manamatiro, kuva munhukadzi kana kuva munhurume kwake, zera, kana urema. Fomu rino 
rinowanika mudzimwe mhando zvichienderana nekuti wakumbira mhando ipi. 

 
 


